DNPKK WORKSHOP HO PARSEIRU SIRA

Dili- Tha loron, 07 Febreiru 2019, ekipa Diresaun ;
Nasional Prevensaun Konflitu Komunitariu, ‘.*-“"'-
Ministériu Interior (DNPKK-MI) kompostu hosi -
Diretora DNPKK, Sra. Lidia Lopes de Carvalho g
akompana hosi Xefe Departamentu Sekretariadu
Administrasaun (DSA), Sr. Patricio Moreira, Xefe
Departamentu Prevensaun Konflitu (DPK), Sr.
Martinho Carvalho Sarmento, Xefe Departamentu
Rezolusaun Konflitu (DRK), Sr. Julido Fernandes
partisipa workshop ne’ebé organiza hosi parseiru
dezenvolvimentu UN WOMEN, durante loron ida iha salaun enkontru UN WOMEN,
Kaikoli. Workshop ne’e ho motivu aprezenta rezultadu no progresu implementasaun Planu Asaun
Nasional, Rezolusaun Konsellu Seguransa Nasoens Unidas (PAN-RKSNU) 1325 kona-ba Feto, Paz no
Seguransa tinan 2018, bazeia ba relatériu hosi autér implementaddér PAN hosi parte Governu no

Sosiedade Sivil hanesan Ministériu Interior, Sekretaria Estadu Igualdade no Inkluzaun (SEII), PNTL,
Acbit, Belun, Ba Futuru no seluk tan. Alende aprezenta rezultadu no progresu PAN-RKSNU 1325,
maibé haree mds planu prioriedade autér implementaddr sira-nian, ne’ebé sei implementa iha tinan
2019. Entretantu, PAN-RKSNU 1325 kona-ba Feto, Paz no Seguransa daudaun Ministériu Interior
maka lidera nu’udar parte ida hosi projetu “Haforsa feto nia partisipasaun ativa iha prosesu foti
desizaun iha instituisaun seguransa, prosesu hari’i paz no dezenvolvimentu ativa iha nivel nasiondl
no lokal.” *CM&SD*

